Алишер Навоий ва Захириддин Муҳаммад Бобур таваллуд топган кунига бағишланган байрам эрталигининг композицияси.


Боғча байрамона безатилган. Тўрида  А.Навовий ва З.М.Бобур портретлари. Гуллар. Зал миллий тусда безатилган. Чойхона тасвири, сўричаларга якандозлар солинган, чойхоначи даврага кириб келади. 

Чойхоначи:


Одамлару-одамлар, боғда битган бодамлар,






Эшитмадим деманглар, эшитганлар жилманглар.






Умидлар ҳонасига, боғча чойхонасига,






Ҳамма жам бўлиб келсин, қувончга тўлиб келсин.






Алломалар келяпти, момоларим келяпти, 






Аждодларим улуғлаган, ўзбекларим келяпти.






Эхе…..хе…….хе……..!
                                                               (Даврага Шум бола кириб келади).

Шум бола:



Чойхоначи ака намунча жар соласиз, тинчликми узи?!


Чойхоначи:
Эй..! Шум бола! Бугун бу ерда улуғ аллома боболаримиз, момоларимиз жам буладилар! Бугун хазрат Навоий ва Бобур бобокалонларимизни таваллуд кунлари нишонланади.

Шум бола:
Эй… булмаса катта йиғин бошланар эканда.

Чойхоначи:
Ха шундай. Кел, сен ҳам менга қарашиб юбор чой-пой ташигани.

Шум бола:
Хўп бўлади.

Чойхоначи:
Қани даврамизга марҳамат!

 («Чойхоначи» мусиқаси остида миллий кийим кийган болалар даврага кириб келадилар. Шум бола «Чойхона» қўшиғини айтиб беради. Чойхоначи ўйинга тушади.)

Бола:



Навоий, Бобур боболарни,






Ёд этмоқ учун.






Аларнинг рухини,






Шод этмоқ учун.






Билганларимизни етказмоқ учун.






Чойхонада бир пиёла, 

Чой ичмоқ учун

Тўпланиб айтамиз,
Ширин бир калом.
Сизларга йўллаймиз,
Ҳамма:



Дилдан АССАЛОМ!

Чойхоначи:
Ўху…. Келинглар болажонлар! Чойхонамизга хуш келибсизлар. Ҳозирча болажонлар бу ерга шеърият султонлари бўлмиш Навоий ва Бобур бобокалонларимиз ўзларининг таваллуд топган кунларини нишонлаш учун келиб қоладилар. Уларни яна таваллуд кунлари билан табриклаш учун боболаримиз ва момолармиз ташриф буюрадилар.

Навоий бобомиз азиз болажонлар, 1441 йил 9-февралда Афғонистоннинг Хирот шахрида дунёга келади. У ўзбек халқининг улуғ шоири, буюк олими, давлат арбоби, жаҳон адабиётининг мисилсиз сиймоларидан биридир. У бутун хаёти ва фаолиятини инсонниг баҳт-саодати учун курашга, халқнинг осойишталигига, урушларнинг олдини олишга, ободончилик ишларига, илм ва фан, санъат ва адабиёт тараққиётига бағишлади. У 1501 йилда Афғонистоннинг Хирот шахрида оламдан ўтади.

Шум бола:
Чойхоначи ака даврамизга меҳмонлар ташриф буюришяпти.

Чойхоначи:
Ўзбек классик адабиёти асосчиси, ғазал мулкининг султони Мир Алишер Навоий ҳазратлари ташриф буюрмоқдалар!

(Мусиқа остида Навоий кириб келади. Куй янграётганда чойхоначи А.Ориповнинг «Узбекистон» шеъридан парча ўқийди).

Чойхоначи:
Кўп жахонгир кўрган бу дуне,



Ҳаммасига гувох ер ости.


Лекин дўстлар шеър ахли аро,


Жахонгири кам бўлар рости.


Беш асрки назмий саройни,


Титратади занжир банд бир шер.


Темур тиғи етмаган жойни,


Қалам билан олди Алишер.


Дуне бўлди чаманим маним,


Ўзбекистон Ватаним маним!

(Чойхоначи ва болалар Навоий бобога «Хуш келдингиз»-деб таъзим қилиб туришади).

Навоий:
Ғурбатда ғариб, шодумон бўлмас эмиш,


Эл анга шафиқу, меҳрибон бўлмас эмиш.


Олтин қафас ичра гар қизил гул битса,


Булбулга тикандай ошиён бўлмас эмиш.

Чойхоначи:
Офарин, устоз, қуллуқ! Чойхонамизга ҳуш келибсиз. Давра тўри сизники. 

Азиз болажонлар энди мен сизларга Бобур бобомиз тўғрисида айтиб бераман.

Захириддин Муҳаммад Бобур 1483 йили 14-февралда Андижон шахрида таваллуд топди. У Амир Темурнинг эвараси бўлган. Бизга у жудаям кўп асарлар ёзиб қолдирган. У ўз даврида шоҳ, улуғ шоир, тариҳчи, олим бўлган. У 1530 йили Ҳиндистоннинг Агра шаҳрида оламдан ўтади. 

                                                  (Мусиқа остида З.М.Бобур кириб келади).

Чойхоначи:
Бобурийлар давлатининг асосчиси шоир Заҳириддин Муҳаммад Бобуршох!

Бобур:
Толе йўқки жонимга балолиг бўлди,


Ҳар ишники айладим ҳатолиг бўлди.


Ўз Ёрин қўйиб Ҳинд сори юзландим,


Ё раб, нетайин, не юз қаролиг бўлди.

Чойхоначи:
Офарин, устоз, қуллуқ! Даврамизга мархабо!

(Чойхоначи ва болалар Бобур бобога «Хуш келдингиз»-деб таъзим қилиб туришади).

Шум бола:
Чойхоначи ака отларнинг дупур-дупур овозлари келяпти. Бир булса, аллома ва момолариимз Навоий ва Бобур бобокалонлариимзни таваллуд кунлари Билан табриклаш учун ташриф буюрибдилар шекилли.

Чойхоначи:
Қани кўрайликчи, кимлар экан.


Улуғ Турон ўлкасининг тенги йўқ хукумдори Соҳибкирон Амир Темур Тарағай Баҳодиршоҳ хазратлари ташриф буюрмоқдалар.

                                          (Мусиқа остида Амир Темур кириб келадилар).

Амир Темур:
Менинг руҳимни шод этмоқчи бўлсангиз қуйидаги васиятимга амал қилингиз. «Миллатнинг улуғ мартабасини сақламоқ учун адолат ва озодлик дастурингиз ва рахбарингиз бўлсин!»

(Чойхоначи, Шум бола ва болалар Амир Темурга «Хуш келдингиз»-деб таъзим қилиб турадилар).

Чойхоначи:
Ўзбек классик адабиёти намоёндалирдан бири, ғазалхон шоира Нодирабегим Мохларойим!

                                           (Мусиқа остида Нодирабегим кириб келади).

Нодирабегим:
Мархабо эй элчи султон, мархабо,


Худхуди мулки Сулаймон, мархабо.


Талъатинг фаррух муборак қадаминг,


Қилди кулбамни гулистон мархабо.

Чойхоначи:
Офарин, устоз, офарин!

(Чойхоначи ва болалар Нодирабегимга «Хуш келдингиз»-деб таъзим қилиб туришади).

Чойхоначи:
Машҳур ўзбек шоираси, маърифатпарвар Увайсий Жаҳон Отин ташриф буюрмоқдалар.

                                       (Мусиқа остида Увайсий кириб келади).

Увайсий:
Мехнату аламларга мубтало Увайсийман,


Қайда дард эли бўлса ошино Увайсийман.


Изладим бу оламни, топмадим вафо ахлин,


Баридин юмиб кўзни муддао Увайсийман.

Чойхоначи:
Офарин, устоз, офарин! Қани даврамиздан жой олинг!

(Чойхоначи ва болалар Жахон отинга «Хуш келдингиз»-деб таъзим қилиб турадилар).

Чойхоначи:
Сен чойларни янгилаб, чой-пойлардан хабар олиб тургин, Шум бола!

Шум бола:
Хўп бўлади, чойхоначи ака.

Чойхоначи:
Хуш келибсизлар азиз меҳмонлар, хуш келибсизлар. Биз ҳам ушбу кундан фойдаланиб базму-жамшид уюштирганмиз. Қани болажонлар базмни бошладикми?!

Болалар:
Бошладик!

Чойхоначи:
Сиз Навоий, шеъриятнинг султони,


Сиз Бобуршох, жахонгашта шоири.


Сиз Темурсиз, жахонгири султони,


Сиз Нодира-Мохларойим шоирам.


Сиз Увайсий, маърифат ўчоғидан,


Тўпланишиб қилурмиз базму жамшид,


Ушбу кундан бўлингиз доим хушнуд.

Болалар:                         «Ўзбегим» қўшиғини куйлайдилар.

Бола:
Навоий бобожон. Сиз ёзиб қолдирган хикматларни халқ нихоятда эъзозлайди. Рухсатингиз билан улардан ўқиб берсак.

Навоий:
Баракалло, баракалло!

1-бола:
Она кўнглини олмоқ 50 марта ҳаж қилмоқдан афзалдир.

2-бола:
Чин сўз эътиборли, яхши сўз қисқа бўлур.

3-бола:
Тилга ихтиёрсиз, элга эътиборсиз.

4-бола:
Оз-оз ўрганиб донно бўлур, қатра-қатра йиғилиб дарё бўлур.

5-бола:
Билмаганни сўраб ўрганган олим,


Орланиб сурамаган ўзига золим.

Алломалар:
Офарин болажонлар, офарин.

Бола:
Бир азиз бобом бор дунёда танхо,


Хуштабиат, хушкомат, мулойим доно.


Кўнгиллари кенглиги ер қурра осмон,


Кўзлари нуроний ойнаи жахон.


Сўзлари сўлмас гул сочар кўклам, ёз.


Жаҳон зийнатига берар кенг парвоз,


Илхомлари жўшқин шўх оқар дарё.


Ғазал, байт, шеърлари булбули гуё.

Бола:
Сўз матни лаззати асалу-қаймоқ,


Тафти жон ҳавоси, офтобдек қайноқ,


Шоир, боғбон, аллома сарвар,


Умрини ҳалқига, бергай ҳалқсевар.


Уйлари ҳамиша оталик мехри,


Оламга маърифат одиллик мехри.


Ҳалқларнинг ғамини еган отахон


Ҳақиқат борини деган отахон.

Бола:
Асрлар тақдирин олдиндан кўрган, 


Адолат уйига пойдевор кўрган.


Элларга қуёшдек мақбул китоби,


Жахонда нур сочар «Ҳамса» офтоби.


Сўз билан жахони лол-хайрон этган,


Одамзод қалбини мудом эритган.


Зулматни қалаган гулҳанга, ўтга,


Эркин ҳаёт, тенглик истаган юртга.

Бола:
Жаҳондек бағри кенг саҳий бобомсиз,


567 ёшга кирган доносиз.


Кўнгил уйимизда доимо борсиз,


Сўзингиз қўшиқдир мангу баҳорсиз.


Алишер фарзанди бўлганим учун,


Бобомнинг қаламин тутганим учун,


Бурчимни оқлашга ахд-қарорим бор,


Фарзандлик номим мангу бахтиёр.

Болалар:                             «СУМБУЛА» рақсини ижро этишади.

Чойхоначи:
Шумбола чойларни янгилаб тур. Чойга қаранглар азиз меҳмонлар, чойга.

Бола:
Ассалому алайкум, минг бор эхтиром,


Сизга таъзим қилур, бахтиёр авлод.


Дилимизда қутлуқ, номингиз мудом,


Захириддин Муҳаммад Бобур бобожон.

Бола:
Сизга доим қилурмиз таъзим,


Маърифат машъали ёнсин чарағон.


Чароғон юртимга, Ватанимга шон,


Номингиз улуғдир, Бобур бобожон!

Бола:
Улуғ бобом, Бобур орзу қилган юрт,


Саркарда Темурга кулиб боққан юрт.


Мустаққилим азиз Ватаним


Кўз тегмасин асрасин тангрим.

Болалар:                               «ВАТАН» қўшиғини куйлайдилар.
Чойхоначи:
Оқ Саройнинг остонаси сизни қумсагай,


Кўхна Кешнинг акробаси, сизни қумсагай.


Карвон қурган сардобаси, сизни қумсагай,


Самарқанднинг минораси, сизни қумсагай.


Темур бобо номингизни ёд этажакмиз.


Олам аро руҳингизни шод этажакмиз.

Бола:
Туркнинг шавкатини жойлаб тиғига 


Мардона юксакка кўтарган илк бор.


Зафар қучган бобом Темур руҳига,


Бугун таъзим айлайлик такрор ва такрор.

Болалар:                      «БАЙРОКЧАЛАР КОМПОЗИЦИЯСИ»ни этадилар.

Бола:
Аждодларим рухи булди мададкор,


Асрлар ошса ҳам улар мангу ёр.


Тумарис, Увайсий, Нодирабегим,


Момоларим улуглаган узбегим.

(Югуриб бита қиз чиқиб дугоналарини чақиради).

Киз:
Дугонажонлар-у, дугонажонлар! бу ёққа келинглар-у…..

Кизлар:
Ҳа, нима дейсиз дугонажон.

Киз:
Биз ҳам базму жамшидга қатнашайлик.

Шум бола:
Эй, келинглар қизлар, хуш келибсизлар чойхонамизга. Эшикда қор ва шамол нимага бўляпти десам, бу сизларнинг келишингиз экан-да.

(Қизлар Шум болага қараб пиччиллашиб кулишади)

Қизлар:
Хуш келдик Шум бола, хуш келдик.

Қизлар:            «УЙНАНГ КИЗЛАР» лапарини аитиб рақсга тушадилар.

Увайсий:
Баракалло қизлар, баракалло.

(Қизлар Увайсийга бошларини хиёл эгиб таъзим қилиб турадилар).

Увайсий:
Сизларни кўриб янаям қувончим ичимга сиғмай кетди. Мен сизларга чистон яъни топишмоқ олиб келганман, топасизларми?

Қизлар:
Топишга ҳаракат қиламиз.

Увайсий:
У на гумбаздир эшиги, туйнугидин йўк нишон,


Неча гул-гун пок қизлар манзил айлабдур макон.


Туйнугин очиб, аларнинг ҳолидан олсам ҳабар,


Юзларида парда тортуғлик, турарлар бағри қон.

Қизлар:
(Ўйланиб) Анор, анор, анор.

Аллоламалар:
Баракалло, баракалло азиз болажонлар.

РАҚС.

Чойхоначи:
Ўзбекистон жаҳонда буюк дахо, алломалар, саркардалар Ватанидир.


Океан ортидаги ерни, биринчи бўлиб кашф этган Ким?

Болалар:
Абу Райхон Беруний.

Чойхоначи:
Тиб илмининг асосчисичи?

Болалар:
Абу Али ибн Сино.

Чойхоначи:
Буюк математик Ал Хоразмийни вояга етказган қайси юрт?

Болалар:
Ўзбекистон зарин тупроғи.

Чойхоначи:
Эл қалбида буюк инсонлар қолди,


Метиндай мустахкам иймонлар қолди.


Тошлар чўкиб кетди, уммонлар қолди,


Навоий, Бобур, Темур руҳида,


Ўзбек элининг армони қолди.

Байрам композицияси «Ўзбекистон» фонограмма қўшиғи билан якунланади.

